
Р Е Ф Е Р А Т

ЗА ИЗБОР НА НАСТАВНИК ВО НАСЛОВНО ЗВАЊЕ НАСЛОВЕН 
ДОЦЕНТ/НАСЛОВЕН ВОНРЕДЕН ПРОФЕСОР ЗА НАСТАВНО-
НАУЧНАТА ОБЛАСТ ГИНЕКОЛОГИЈА И АКУШЕРСТВО НА ФАКУЛТЕТ 
ЗА МЕДИЦИНСКИ НАУКИ ПРИ УНИВЕРЗИТЕТ „ГОЦЕ ДЕЛЧЕВ“ ВО 

ШТИП

	 Cо Одлука бр. 2002-192/17 од 17.6.2026 година донесена на 359. седница 
на Наставно-научниот совет на Факултетот за медицински науки, одржана 
на 17.6.2026  година, определени сме за членови на Рецензентска комисија за 
избор на наставник во насловно звање насловен доцент/насловен вонреден 
професор за наставно-научната област гинекологија и акушерство (3.02.00.24) 
на Факултетот за медицински науки при Универзитет „Гоце Делчев“ во Штип:

-	 проф. д-р Глигор Димитров - насловен вонреден професор за наставно-
научната област гинекологија и акушерство, Факултет за медицински науки 
при Универзитет „Гоце Делчев“ – Штип, претседател;

-	 проф. д-р Зоранчо Петановски, насловен вонреден професор за 
наставно-научната област гинекологија и акушерство, Факултет за медицински 
науки при Универзитет „Гоце Делчев“ – Штип, член;

-	 проф. д-р Корнелија Трајкова, насловен вонреден професор за наставно-
научната област гинекологија и акушерство, Факултет за медицински науки 
при Универзитет „Гоце Делчев“ – Штип, член

	 Конкурсот за овој избор беше објавен на 23, 24 и 25.5.2026 година во 
дневните весници „Вечер“ и „Коха“ и во предвидениот рок се пријави д-р 
Митко Ивановски, специјалист по гинекологија и акушерство, доктор на 
медицински науки од научната област гинекологија и акушерство, вработен 
во Клиничка болница „Аџибадем Систина“ – Скопје.

	 Врз основа на приложената документација од кандидатот, чест ни е на 
Наставно-научниот совет на Факултетот за медицински науки при Универзитет 
„Гоце Делчев” во Штип да му го поднесеме следниов

И З В Е Ш Т А Ј
	 Од биографијата што е приложена се гледа дека Митко Ивановски е 

роден на 25.5.1967 година во Битола. Основно образование завршува во ОУ 
„Ѓорги Сугарев“ - Битола, со континуиран одличен успех. Школувањето го 
продолжува во Гимназијата „Јосип Броз Тито“ во Битола. Истата ја завршува 
во 1984 година со одличен успех. Високото образование го стекнува со 
завршување на Медицински факултет на Универзитет „Св. Кирил и Методиј“ 
во Скопје, во 1991 година, при што се стекнува со звање доктор по медицина. 
Одлично го владее англискиот јазик, поседува сертификат за В2-ниво.

	 Стручна активност
	 По задолжителниот лекарски стаж и полагањето на стручниот испит 

во 1992 год., во јануари 1994 година започнува со приватна специјализација 
по гинекологија и акушерство. Во текот на специјализацијата заснова 
редовен работен однос на Гинеколошко-акушерската клиника во Скопје. По 
завршувањето на пропишаните турнуси на 15.1.1998 год. и положувањето на 

специјалистичкиот испит се стекнува со звање специјалист по гинекологија и 
акушерство.

	 Од март 2001 до април 2010 година е вработен во Специјалната болница 
за гинекологија и акушерство „Мала Богородица“ во Скопје, каде што бил  
вклучен  во тимот за асистирана хумана репродукција. 

	 Од април 2010 година работи во Специјалната болница по гинекологија 
и акушерство „Свети Лазар” во Скопје, како медицински директор на истата. 

	 Од март 2012 година работи во Клиничката болница „Аџибадем 
Систина“ - Скопје, во моментов на позицијата шеф на Одделот за асистирана 
хумана репродукција.

	 Наставна активност
	 Кандидатот д-р Митко Ивановски од 1999 до 2001 година е избран и ра-

ботел како асистент по предметот Гинекологија и акушерство на Медицинскиот 
факултет во Скопје.

	 Во декември 2007 година е избран за професор во Високата медицинска 
школа во Битола по предметот Превенција во гинекологијата и акушерството.

	 Во мај 2010 година е избран за доцент во групата на предмети од 
областа на менаџмент во здравството при Европскиот универзитет, Република 
Македонија. 

	 Во 2015 година е избран за вонреден професор за група предмети од 
областа на менаџмент во здравството при Европскиот универзитет, Република 
Македонија. 

	 Во 2020 година е избран за доцент на Факултетот за стоматологија при 
ЕУРМ од областа на Гинекологија и акушерство.  

	 Во рамките на наставно-научната дејност бил активно вклучен во 
наставата и бил ментор на повеќе дипломски трудови.

	 Научна дејност
	 Постдипломските студии од областа на гинекологија и акушерство ги 

започнува во септември 1995 година. Како резултат на повеќегодишна работа 
објавува повеќе трудови во стручни списанија и во 2001 година успешно го 
одбранил магистерскиот труд со наслов „Доплер ултразвучно иследување на 
индексот на отпор на папочната и средната мозочна артерија кај нормални 
бремености и бремености со интраутерин застој на растот на фетусот“ на 
Медицински факултет, УКИМ, Скопје и се стекнува со научен степен магистер 
на медицински науки. 

	 Во март 2010 година при Европскиот универзитет, Република 
Македонија, ја одбранил докторската дисертација со наслов „Квалитетен 
менаџмент систем кај асистираните репродуктивни технологии“ и се стекнува 
со звање доктор на економски науки од областа на здравствен и фармацевтски 
менаџмент.

	 Во октомври 2014 година на Медицински факултет, УКИМ, Скопје, 
ја одбранил и втората докторска дисертација со наслов „Значењето на 
ултразвукот во евалуација на рецептивноста на ендометриумот кај ин витро 
фертилизација и ембрио-трансфер“ и се стекнува со научен степен доктор на 
медицински науки од областа на гинекологија и акушерство.

	 Стручно-апликативна дејност
	 Д-р Митко Ивановски учествува со трудови на меѓународни конгреси 

и учества на состаноци и курсеви на одделни здруженија од областа на 
гинекологија, акушерство и перинатална медицина, во земјава и во странство. 

	 Реализира едукации и стручни престои, меѓу кои и во Трст, Италија; 
се стекнува со диплома од 1. Балканска охридска школа за ултразвук во 
медицината „Ian Donald“; стручен престој и едукација од областа на доплер УЗ 
и 3Д во медицината во Загреб, Хрватска; се стекнува со диплома и практични 
вештини од „Базичниот и напреднат курс за ендоскопска гинеколошка 
хирургија”, одржан во Љубљана, Словенија, и Вилах, Австрија; Курс за 
доплер ултразвук во медицината во Прага, Чехословачка; Курс за примена на 
матичните клетки во Нотингем, Англија.

	 Активно учествува во едукативен процес за репродуктивно здравје и 
контрацепција меѓу адолесцентите – проект Контрацепција во училиштата 
за средно образование во РМ; активна партиципација во информативни 
и едукативни презентации на тема Репродуктивно здравје, во соработка со 
невладини организации; информативни презентации од област гинекологија 
во отворени форуми; активно вклучен во процесот на JCI акредитација и 
реакредитација на КБ „Аџибадем Систина“; активно учествува во национални 
и интернационални курсеви, конференции и конгреси.

	 На Основачкото собрание во ноември 2023 година е избран за 
претседател на Македонското здружение за ултразвук и сликовни техники во 
медицината (МАЗУМ).

	 Повеќе години учествува како поканет предавач на Интернационалната 
школа за ултразвук „Ian Donald“ и како предавач на повеќе симпозиуми во 
Република Македонија.

	 Д-р Митко Ивановски е автор и коавтор на 48 трудови и апстракти 
презентирани и објавени во домашни и странски списанија.

	 Има објавено Chapter „The Role of Ultrasound in the Evaluation of En-
edometrial Receptivity Following Assisted Reproductive Treatments”, во книгата 
„In Vitro Fertilization - Innovative Clinical and Labarathory Aspects. Edited by 
Shevach Friedler“, INTECH 2012/ www.intechopen.com

	 Во последните пет години има публикувано четири научни и стручни 
трудови со оригинални научни резултати.

	 Законски услови кои треба да ги исполнува кандидатот за избор во 
звање насловен вонреден професор 

1. 	 Д-р Митко Ивановски има остварен просечен успех на прв циклус 
(додипломски) студии од 8.2, завршена специјализација по гинекологија 
и акушерство, завршен втор циклус (магистерски) студии и трет циклус 
(докторски) студии.

2. 	 Доктор е на медицински науки од областа на клиничка медицина – 
гинекологија и акушерство. Д-р Митко Ивановски има диплома за завршени 
докторски студии (доктор по медицински науки).

3.	 Има сертификат за владеење со англиски јазик.
4. 	 Има доставено сепарати од сите негови научноистражувачки трудови 

во соодветната област (законски предуслов за избор во доцент се најмалку 
четири научни трудови во референтна научна публикација, во последните пет 
години пред објавувањето на огласот);

5. 	 Има способност за изведување на високообразовна дејност.
	 Во овој извештај се евалуирани трудовите на д-р Митко Ивановски 

публикувани во последните пет години.

Бр. Автор Наслов на трудот Списание
Година на 

излегување на 
списанието 

1 Ivanovski, M, Kuzeska, K., 
Bulik, S.

THE EFFECT OF ATOSI-
BAN BEFORE FRESH EM-
BRYO TRASNFER IN PA-
TIENTS WITH REPEATED 
EMBRYO IMPLATATION 
FAILURES

Мак Мед Преглед 
2023; 77(3): 167-173

      

        1947

2

Bulik, S.,
Kalamaras,M.,
Jasar, Dz.,
Kubelka,K.,
Dimitrov,G.,
Ivanovski, M.,
Palcevska, E.,
Topencharova, J.

PSEUDOCARCINOMA-
TOUS HYPERPLASIA 
OF TUBAL MUCOSA 
ASSOCIAQTED WITH 
CHRONIC SALPINGITIS 
– CLINICAL AND PATHO-
LOGICAL CHALLEHGE: 
A CASE REPORT. MASA. 
CONTRIBUTIONS

Sec.of Med.sci., XLIV 
3, 2023.         1980

IF = 0,133  (Q4)

3 Ivanovski, M.

DELAYED-INTERVAL 
DELIVERY IN TWIN 
PREGNANCIES: A CASE 
REPORT OF 54 LATENCY 
DAYS.

Мак Мед Преглед 
2024; 78(2): 101-105        

        1947

4

Kubelka‑Sabit, K., Jashar, 
D., Filipovski, V., Sto-
jkoska, E., Trajkova, K., 
Dimitrov, G., Ivanovski, 
M., Oranska, G., & Zhiva-
dinovikj, J. 

Yolk sac tumor of the ovary 
with synchronous ipsilateral 
and contralateral benign 
cystic teratoma.

Academic Medical 
Journal, 4(3). 2024

      

     1920

   IF = 4,5

	 Наставно-образовна  и научноистражувачка дејност
	 Д-р Митко Ивановски како асистент на Катедрата по гинекологија 

и акушерство на Медицинскиот факултет, Скопје, УКИМ, е вклучен како 
едукатор во рамките на студентите по медицина, од 1999 година до 2001 
година. Од 2007 до 2009 година е избран за професор во Високата медицинска 
школа во Битола по предметот  Превенција во гинекологијата и акушерството 
и активно е вклучен во наставниот процес. Во мај 2010 година е избран за 
доцент, додека во 2015 година е избран за вонреден професор за група 
предмети од областа на менаџмент во здравството на Европскиот универзитет, 
Република Македонија. Во 2020 година е избран за доцент на Факултетот за 
стоматологија при ЕУРМ од областа на гинекологија и акушерство. Во рамките 
на наставно-научната дејност активно е вклучен во наставата и е ментор на 
повеќе дипломски трудови.

	 Од доставените биографски и библиографски податоци на д-р Митко 
Ивановски, очигледно е дека тој учествува активно на голем број обуки, 
работилници, конгреси и семинари од областа на гинекологија и акушерство, 
одржани во и надвор од нашата земја. Притоа, д-р Митко Ивановски се 
стекнува со неопходно искуство за практична примена на здобиените знаења. 

      Д-р Митко Ивановски е искусен професионалец во својата област, со 28 
години специјалистички стаж. Член е на медицински организации во земјава 
и во странство и претседател на Македонското здружение за ултразвук и 
сликовни техники во медицината (МАЗУМ), во рамки на МЛД.

	 Стручно-апликативна и организациско-развојна дејност 
    Д-р Митко Ивановски е активно вклучен во стручно-апликативната 

работа на Одделението за гинекологија и акушерство во Клиничката болница 
„Аџибадем Систина“. Реализира голем број едукации и стручни престои во 
реномирани здравствени установи во странство.

	 Во периодот 2010-2012 година работи во Специјалната болница по 
гинекологија и акушерство „Свети Лазар” во Скопје, како медицински 
директор на истата. 

	 Во моментов е на позицијата шеф на Одделот за асистирана хумана 
репродукција во Клиничката болница „Аџибадем Систина“.

	 Листа на трудови и евалуација на трудовите за избор на д-р Митко 
Ивановски (публикувани во последните 5 години)

	 Трудови со оригинални научни резултати објавени во меѓународни 
списанија: 

1.	 Snezhana Bulikj, MIlica Kalamaras, Dzengis Jasar, Katerina Kubelka Sabit, 
Gligor Dimitrov, Mitko Ivanovski, Eva Palcevska, Jovana Topencharova. PSEU-
DOCARCINOMATOUS HYPERPLASIA OF TUBAL MUCOSA ASSOCIAQTED 
WITH CHRONIC SALPINGITIS – CLINICAL AND PATHOLOGICAL CHALLE-
HGE: A CASE REPORT. MASA. CONTRIBUTIONS. Sec.of Med.sci., XLIV 3, 2023.

	 Авторите прикажуваат редок случај на псеудокарциноматозна 
хиперплазија на мукозата на туба утерина како реактивен одговор на 
инфламаторен или неопластичен процес. Во заклучокот се потенцира 
потребата да се земат предвид диференцијалните морфолошки и клинички 
состојби, со цел да осигура соодветна правилна дијагноза и третман.

2.	 Mitko Ivanovski, Klementina Kuzeska and Snezana Bilik. THE EFFECT 
OF ATOSIBAN BEFORE FRESH EMBRYO TRASNFER IN PATIENTS WITH RE-
PEATED EMBRYO IMPLATATION FAILURES. Мак. мед. преглед 2023; 77(3): 
167-173

	 Пациентките со повторувачки неуспешни имплантации може да имаат 
поизразени контракции на утерусот. Оваа студија имала за цел да го испита 
ефектот на атосибан како окситоцински антагонист даден пред свеж ембрио-
трансфер ( ЕТ) кај пациентки со повторувачки неуспешни имплантации во 
однос на постигнатата бременост кај ИВФ постапки. Резултатите од студијата 
покажале дека апликацијата на атосибанот пред ЕТ ја зголемува стапката на 
имплантација и бременост по ИВФ со свеж ЕТ кај жените со повторувачки 
неуспешни имплантации на ембриони. 

3.	 Kubelka Sabit Katerina, Jashar Dzengis, Filipovski Vanja, Stojkoska Elena, 
Trajkova Kornelija, Dimitrov Gligor, Ivanovski Mitko, Oranska Gordana, Zhivadi-
novikj Julija. YOLK SAC TUMOR OF THE OVARY WITH SYNCHRONOUS IPSI-
LATERAL AND CONTRALATERAL BENIGN CYSTIC TERATOMA. Acad Med J 
2024;4(3):148-153.

	 Приказ на редок случај на yolk sac tumor на овариум кај 19-годиш-
на жена со истовремена појава на ипсилатерален и контралатерален зрел 
цистичен тератом на овариум. Во заклучокот се потенцира значењето на 
препознавањето на бенигната природа на тератомот, за да се избегне погрешна 
дијагноза и непотребно лекување.

4.	 Mitko Ivanovski. DELAYED-INTERVAL DELIVERY IN TWIN PREG-
NANCIES: A CASE REPORT OF 54 LATENCY DAYS. Мак. мед. преглед 2024; 
78(2): 101-105.

	 Авторот прикажува редок случај на одложување на породувањето 
на вториот плод за 54 дена по предвремено породување на едниот плод во 
22 гестациска недела. На крајот настапило спонтано породување со добар 
неонатален исход. Овој случај е во прилог на поддршка на продолжувањето на 
бременоста на вториот близнак кај предвремено породување на првиот плод.

ЗАКЛУЧОК И ПРЕДЛОГ
	 Врз основа на анализата на приложените документи, како и личното 

познавање на кандидатот, Рецензентската комисија е едногласна во оценката 
дека со целокупната своја досегашна работа д-р Митко Ивановски има 
голем придонес во наставно-образовната, научноистражувачката и стручно-
апликативната дејност.

	 Согласно со претходно изнесеното, како и во согласност со Законот за 
високо образование, Правилникот за посебните услови и постапката за избор во  
наставно-научни, наставно-стручни, научни, наставни и соработнички звања 
на Универзитетот „Гоце Делчев” во Штип, Комисијата со особено задоволство 
му предлага на Наставно-научниот совет на Факултетот за медицински науки 
да го избере д-р Митко Ивановски во звање насловен доцент за наставно-
научната област гинекологија и акушерство на Факултетот за медицински 
науки при Универзитет „Гоце Делчев” во Штип.

	 РЕЦЕНЗЕНТСКА КОМИСИЈА
	 Проф. д-р Глигор Димитров, претседател, с.р.
	 Проф. д-р Зоранчо Петановски, член, с.р.
	 Проф. д-р Корнелија Трајкова, член, с.р.

ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ
Д-Р МИТКО ИВАНОВСКИ

Р. бр. Наставно-образовна дејност Поени
2 Избор во звање асистент 15

Вкупно 15

Р. бр. Научноистражувачка дејност и стручно-
уметнички активности

Поени
во земјава во странство

број поени број поени вкупно

3

Научен труд објавен во списание со ИФ 
(прв автор, втор автор, останати автори) 
(15/10/5)

Труд со реден број 1 и 3 – останати автори                      2 х 5 10

4

Научен труд објавен во меѓународно научно 
списание (прв автор, втор автор, останати 
автори) ( 9/6/3)

Труд со реден број 2 и 4 – прв автор 2 х 9 18
6 Пленарно предавање на научен собир 2 х 3 2 х 6 18

10 Одбранета докторска дисертација 8 8
11 Одбранета специјализација 6 6
12 Одбранет магистерски труд 4 4
23 Студиски престој во странство 8 8

Вкупно 72

Р. бр. Стручно-апликативна дејност и 
организациско-развојна дејност

Поени
во земјава во странство

број поени број поени вкупно

7 Пленарно предавање на стручен собир во 
земјава   3            2 6

19 Стручни награди и признанија                 4     4
26 Раководител на катедра / оддел / центар 3 3

29
 Член на институтски орган / комисија 
JCI акредитација и реакредитација на КБ 
„Аџибадем Систина“

2 2

Вкупно 15
ВКУПНО БОДОВИ ОД СИТЕ ОБЛАСТИ 102 бода


